
Euzkadi'n, toki batean edo bes-
tean, bi bear daude: edo langille 
geiagoren bearra, edo fabrika eta 
emplegu geiagoren bearra. 

Ñola jokatu dute euskeldun uga-
zabak, edo ugazaba askok egia esa-
teko, bi problema oien aurrean? 
Gaizki geienetan. Auek gauza eta 
arazo "sozialak" dirala-ta, alde 
batera utzi aal balitez bezela. 

Zenbait tokitan, Gipuzkoan eta 
Bizkaian batez ere, fabrikak aundi-
tu egin dira, lantoki berriak sortu, 
eta abar. Langille geiagoren bearra 
zegoen. Orduan, geienak, ez dute 
pentsatu ez lanik gabe dauden eus-
kaldunez, ez Ameriketara dijoaze1 

nez, ez Ziberoa ustutzen ari dala 
enpleguen faltaz... Ez. Aalik gutxie-
na pagatzeari begiratu diote; ez 
beste ezeri. Eta, extremeño gizajoak 
gutxiagorekin amor-emango zutela-
ta, belarrimotzez bete dute Euska-
lerria. Erririk aipatu bearrik ez 
dago; danen aitzinean baitaude Biz-
kai'ko eta Gipuzkoako erri batzuk, 
zearo erdaldun. Gutxiago nola 
ordainduko: erra kezka bakarra. 
Bost ajola gose-sueldo oiekin langi-
lleak zer eginen duen; bost ajóla 
oiengatik lanik gabe gelditutako 
euskaldunak zertaz biziko diran 
edo Euskalerria abandonatu bearko 
duten. 

Zenbait tokitan, berriz, bestalde-
ra gertatzen; Ziberoan eta Lapur-
din bereziki. Auetan langille geiegi 
dago, eta fabrikak bear enplegu 
berri izateko. Sasi-euskaltzale uga
zaba batzuk ordea bestera jokatu 
dute. Eta fabrika berririk jarri ez 
dedin saiatu dirá. Zergaitik? Oso 
erraza. Alde batetik erria "ezkertu" 
ez dedin... Eta, bestetik, langilleak 
fabrika berriak eraman ez ditzaten; 
beren fabriketan, zoritxarrez, gose-
soldatak besterik ez dago-ta... 

Orra bi lotsa. 
Eta, batzutan, orren gaitxoki 

jokatzen dutenak berak sagardotegi 
batean baxo erdi bat on; edo ari 
eman diotelako, danak alde: "oso 
jatorra duk... Baxo erdi bat langi-
lleakin artzen ez duk lotzatzen...". 

Ideki ditzagun begiak. Orrelako 
ugazabak, euzkera langilleakin itze-
ginda ere, Euzkadi'ko etsaiak dira. 
Ez diote begiratzen ez Euzkadi'ren 
onari, ez langillearen bizimoduari. 
Dirua eta poltsikua dauzkate jain-
kotzat. Beren turuaz anduratzen 
bakarrik. 

Ots, jauntxo zitalak. 

